
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যাকবেথের উপাখ্যান।
৪৫৯


উপায় চিন্তা করিতে লাগিল। স্ত্রীজাতির পক্ষে ঈদৃশ ভয়ঙ্কর ঘৃণা জনক জঘন্য কর্ম্ম অসম্ভাবনা বটে কিন্তু সে আপনার পতির সদয় স্বভাব বিবেচনা করত মনে করিল এতাদৃশ ভয়ানক ব্যাপারে প্রবৃত্ত হইতে স্বামির উৎসাহ হইবে না, তিনি অতিশয় লোভী বটেন কিন্তু অত্যন্ত সন্দিগ্ধচিত্ত, নরপতির প্রাণ বিনাশ পূর্ব্বক সাম্রাজ্য গ্রহণ মহা সাহসের কর্ম্ম, তাঁহা হইতে এ কার্য্য সমাধা হওয়া সুকঠিন অতএব আমাকেই এ বিষয়ে প্রবৃত্ত হইতে হইল। সেনানীর নির্দয়া দয়িতা ঐ বিষয়ে পতিকেই প্রবৃত্ত হইতে অনেক প্রকারে প্রবৃত্তি দিয়াছিল তাহাতে স্বামী এক প্রকার সম্মতিও প্রকাশ করে কিন্তু তাহার স্থির প্রতিজ্ঞার বিষয়ে সন্দেহাপগম হয় নাই সুতরাং আপনি একখান তীক্ষ্ণধার খড়্গ ধারণ পূর্ব্বক সমাটের শয্যা সন্নিকটে গিয়া উপস্থিত হইল। সে এই নিষ্ঠুর ব্যাপার বিনা বাধায় সম্পন্ন করিবার অগ্রে রাজকিঙ্করদিগকে অতিরিক্ত মদ্যপান করাইয়াছিল। সুতরাং তাহারা অচেতন হইয়া স্ব২ কর্ত্তব্য বিস্মরণ পূর্ব্বক ভয়ানক নিদ্রায় অভিভূত হইয়াছিল। পথশ্রান্তি হেতু শয়নানন্তর নৃপতিরও সংজ্ঞা ছিল না। ম্যাকবেথপত্নী সমীপবর্ত্তিনী হইয়া অগ্রে নৃপতির বদন নিরীক্ষণ করিতে লাগিল তাহাতে ভূপালের মুখমণ্ডলে তাহার জনকের আস্য সাদৃশ্য প্রকাশ হইল অতএব খড়্গোদ্যম করিলেও সহসা তাঁহার অসু বিনাশে সেই দুষ্টা যোষার সাহস হইল না।

 সে স্বামির সহিত কথোপকথন পূর্ব্বক ঐ বিষয়ের পরামর্শ নিমিত্ত আপন শয়নাগারে প্রত্যাগমন করিল কিন্তু এক্ষণে তাহার পতিও ঐ কল্পনা জঘন্য বলিয়া সন্দেহ করিতে লাগিল। পরিশেষে বিবেচনানন্তর স্থির করিল সম্রাটের প্রাণ হিংসা করা অনুচিত কর্ম্ম, আমি রাজার এক জন প্রজা এবং আমার সহিত তাঁহার সৌহৃদ্য আছে, বিশেষতঃ অদ্য তাঁহার প্রতি অতিথি সৎকার করিয়াছি, অন্য ব্যক্তি অতিথির উপর হিংসা করিতে আসিলে তাহা হইতে

		 এই পাতা শেষ সম্পাদিত হয়েছে ১৬:৫৬টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

